
P O S L O V N I K OAS-a 2025

Na osnovu Člana 23. i člana 27. Statuta Sportskog auto i karting saveza Republike Srpske
(SAKSRS) i samostalnosti stručnog rada unutar imenovanih odbora, na sjednici održanoj
25.01.2025. godine, OAS SAKSRS-a utvrdio je

Član 1.
1.1. Ovim Poslovnikom utvrđuje se način rada i djelovanja OAS-a.

Član 2.
2.1. Na sjednicama OAS-a imaju pravo učestvovati:

1. Članovi Odbora za sport SAKSRS-a /dalje: OAS/ (s pravom glasa)
/predsjednik, sportski direktor A 01, A 02, A 03, A 04,
A 05,A05/1, A 09,A012, K01, Drift, predsjednik TK OAS-a,
predsjednik komisije za sudje i redare , predsjednik disciplinske komisije OAS-a.

2. Članovi Upravnog odbora SAKSRS-a (bez prava glasa)
3. Članovi Nadzornog odbora SAKSRS-a (bez prava glasa)
4. Sekretar SAKSRS-a (bez prava glasa)
5. Pravnik SAKSRS-a (bez prava glasa)
6. Predsjednik Komisije vozača ili Savjeta vozača (bez prava glasa)
7. Gosti (po pozivu) (bez prava glasa)

Članovi OAS-a imenuju se na mandat jednak sazivu UO.
Predsjednici komisija u saradnji sa predsjednikom OAS-a predlažu sastav komisija Odboru
na imenovanje najkasnije 30 dana nakon osnivačke sjednice Odbora. Sportski direktori mogu
imati svoje zamjenike ili pomoćnike. OAS može odlukom utvrditi imenovanje drugih
komisija ili radnih grupa prema potrebi.
Članovi OAS-a mogu podnijeti ostavku na svoju dužnost ili biti opozvani na zahtjev
predsjednika OAS-a. U oba slučaja predsjednik OAS-a predlaže UO imenovanje novog člana
čiji mandat traje do kraja saziva.
Članovi stalnih i drugih komisija ili radnih grupa, zamjenici sportskih direktora mogu podnijeti
ostavke ili biti opozvani od strane predsjednika OAS-a nakon čega Odbor
imenuje novog člana ili zamjenika čiji mandat traje do kraja saziva.

Član 3.
4.1. Predsjednik OAS-a obvezan je najmanje 3 (tri) puta u toku tekuće godine sazvati
sjednicu OAS-a. Predsjednik je obvezan sazvati sjednicu OAS-a i u slučajevima ako to zatraži:

1. najmanje polovina ili više ukupnog broja članova OAS-a /bez obzira na pravo
glasa/ ,

2. predsjednik SAKSRS-a ili njegovi zamjenici
Sjednice OAS-a mogu biti održane i elektronskim putem koje omogućavaju kvalitetno praćenje
rasprave.

4.2 Zamjenik predsjednika OAS-a može biti i sportski direktor ili predsjednik neke od
komisija OAS-a, a obavlja sve poslove koje su inače u nadležnosti predsjednika OAS-a. U
slučaju spriječnosti predsjednika OAS-a, zamjenjuje ga u svim dužnostima najduže do 90
dana. Nakon isteka tog roka, Upravni odbor SAKSRS-a imenuje v.d. predsjednika OAS-a
najduže do sledeće sjednice Skupštine SAKSRS-a.

Član 5.
5.1. OAS može pravosnažno donositi odluke ako na sjednici prisustvuje više od polovine

njegovih članova s pravom glasa.
5.2. Ukoliko član OAS-a obavlja dužnosti sportskog direktora u više disciplina smatra se

jednim članom i ima jedan glas.
5.3. OAS donosi odluke većinom glasova prisutnih članova. U slučaju neriješenog ishoda

glasanja, nakon kraće rasprave, glasanje se može ponoviti. Ukoliko ishod glasanja
ponovno bude neriješen, tada se glas predsjednika OAS-a računa dvostruko.

Član 6.
6.1. OAS donosi odluke javnim glasanjem.
6.2. Odluke i zaključci OAS-a jednako obvezuju sve prisutne na sjednici, bez obzira na to

kako je koji član prilikom donošenja odluke glasao.
6.3.Zabranjeno je članovima OAS-a po završetku sjednica objavljivati lične, odnosno

pojedine izdvojene stavove, mišljenja i izjave iznesene na sjednicama, te su obavezni u
potpunosti poštovati odredbe tačke 6.2.

Član 7.
7.1. Za sjednice OAS-a pozivi kao i ostali materijali dostavljaju se e-mailom u pravilu

najmanje 7 /sedam/ dana prije predviđenog datuma održavanja. Sjednicama rukovodi
predsjednik OAS-a, a u slučaju njegove odsutnosti, njegov zamjenik.

7.2. U pravilu, na sjednici će se raspravljati isključivo o temama i materijalima koji su
dostavljeni i UO SAKSRS-a najkasnije tri dana prije početka pojedine sjednice, kako
bi članovi UO bili pravovremeno upoznati sa radom OAS-a.

7.3. U posebnim slučajevima, dodatni materijali se mogu podijeliti na sjednici, ali za temu
gdje nije bilo moguće pravovremeno upoznati članove OAS-a. Tom prilikom može se
odobriti 30 minutna odgađanja početka sjednice, kako bi se svi članovi upoznali sa
temom o kojoj će biti riječi.

7.4. Sjednice OAS-a ili pojedini dijelovi sjednice mogu biti zatvorenog tipa, ako tako
odluči većina prisutnih članova OAS-a. U tom slučaju, predsjedavajući može zatražiti
da svi, osim članova OAS-a i sekretara SAKSRS-a, napuste sjednicu.

Član 8.
8.1. U pravilu, o svakoj tačci dnevnog reda vodi se rasprava dok ima zainteresiranih

članova OAS-a s konstruktivnim prijedlozima, ali Odbor može odlučiti da se rasprava
vodi jedinstveno o više tačaka dnevnog reda.

8.2. Članovi OAS-a u pravilu mogu obrazlagati svoja mišljenja i prijedloge najviše 5
minuta. Izuzetno, odredba iz prethodne stavke neće se primjenjivati ako se raspravlja o
prijedlozima pravilnika za sljedeću takmičarsku sezonu ili izvodi prezentacija nekog
projekta kada raspravom rukovodi predsjednik OAS-a prema ličnoj procjeni.
Nakon obrazlaganja svako ima pravo na najviše dvije replike u trajanju od po 1 (jedan)
minut. Konačne stavove uvijek obrazlaže nadležni sportski direktor ili predsjednik
komisije u saradnji sa presjednikom OAS-a.

8.3. Predsjednik OAS-a može prekinuti raspravu ako se ona bitno udalji od teme o kojoj se
raspravlja. Prekid može uslediti tek nakon upozorenja govorniku da se mora držati
teme. Osoba kojoj je predsjednik prekinuo raspravu radi udaljavanja od teme gubi
pravo diskusije do zaključenja tačke dnevnog reda.

Član 9.
9.1. Ukoliko prisutni narušavaju red ili ne poštuju ovaj Poslovnik predsjednik im može

uskratiti pravo na nastavak rasprave te izreći opomenu koja se unosi u zapisnik.
Ukoliko i nakon opomene nastavi sa narušavanjem reda predsjednik će zatražiti od
istog da napusti sjednicu, a u krajnjem slučaju prekinuti sjednicu.

Član 10.
10.1. O radu i cijelom toku sjednice OAS-a vodi se zapisnik, koji se u roku 7 dana nakon

sjednice stavlja u elektronsko usvajanje i verifikaciju u trajanju od 5 dana te potom
dijelovi ili u cjelosti može objaviti. Na sledećoj sjednici formalno se prihvata. Za
vođenje zapisnika na sjednicama, kao i dostavu istog svim članovima OAS-a, te
objavu pojedinih odluka svim članovima SAKSRS-a, zadužen je predsjednik OAS-a
u saradnji s sekretarom SAKSRS-a u rokovima propisanim ovim poslovnikom. Nije
dozvoljeno tonsko ni video snimanje dijela ili cijele sjednice OAS-a bez pisane
dozvole svih prisutnih.

10.2. Zapisnik i odluke potpisuje predsjednik OAS-a, a ukoliko je to potrebno odluke se
mogu objaviti na web stranicama SAKSRS-a najkasnije 10 dana po verifikaciji
zapisnika.

Član 11.
11.1. U slučaju kada treba hitno donijeti odgovarajuću odluku, a OAS nije moguće sazvati u

kratkom roku, predsjednik OAS-a ili njegov zamjenik, obvezan je lično sa predmetom
upoznati sve članove OAS-a i zatražiti od njih da elektroniskim putem obrazlože svoje
stavove i pisano glasaju putem e-maila ili drugim elektroniskim putem koji odredi
predjsdnik OAS-a. Generalno gore pomenuto je način rada OAS-a izmedju dvije
sjednice.

11.2. O tako donesenim odlukama cjelokupna dokumentacija i prepiska štampa se i salje u
UO i u kancelariju SAKSRS-a i verifikuju na sledećoj sjednici OAS-a.

Član 12.
12.1. Odluke, zaključci i stavovi, izglasani i doneseni na sjednicama obvezuju sve članove

OAS-a na njihovo provođenje, bez obzira na lična mišljenja na samoj sjednici. Iz tog
razloga, zabranjeno je iznositi lične stavove nakon glasanja i izvan mjesta održavanja
sjednica OAS-a, a vezano za tačke razmatrane na istim.

Član 13.
13.1. Izmjene i dopune ovom Poslovniku moguće su, ali potvrdu teksta ovog poslovnika i

dopuna uvijek daje Upravni odbor SAKSRS-a.
Član 14.

14.1. Tumačenje odredbi ovog Poslovnika u isključivoj je nadležnosti OAS-a.

Banjaluka 25.01.2025.
PredsjednikOAS-a

Nenad Stokić

